
	ՀԻՄՆԱՎՈՐՈՒՄ
«Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի  N 2060-Ն որոշման մեջ փոփոխություններ և լրացումներ մասին» Հայաստանի Հանրապետության կառավարության որոշման նախագծի ընդունման անհրաժեշտության


	
	     1.Անհրաժեշտությունը

	
	Որոշման ընդունման անհրաժեշտությունը պայմանավորված է «Էջմիածին» ջրօգտագործման ընկերության ֆինանսական կայունության ապահովման և բնականոն գործունեությունը շարունակելու անհրաժեշտությամբ:


	
	          2.Ընթացիկ իրավիճակը և խնդիրները
          
«Էջմիածին» ՋՕ ընկերության /այսուհետ՝ Ընկերություն/ նկատմամբ հարուցվել է 7 դատական գործ (տեղեկատվությունը կցվում է)՝  2020-2022թթ.գործունեության հետ կապված, որի հետևանքով, համապատասխան վճիռներով՝ Հարկադիր կատարումն ապահովող ծառայության կողմից 2024թ. նոյեմբեր ամսից արգելանք է դրվել Ընկերության գույքի և բանկային հաշիվների վրա, որն էլ, իր հերթին, խաթարել է Ընկերության բնականոն գործունեությունը, մասնավորապես, 2025թ. ոռոգման սեզոնին նախապատրաստական աշխատանքների պլանավորման և կազմակերպման գործընթացը։ Ընդհանուր պարտավորությունը 13.12.2024թ. դրությամբ կազմել է 282.5 մլն դրամ, իսկ 04.02.2025թ.՝ 354.0 մլն դրամ։ 
Ներկա պահին Ընկերությունը չի վճարել աշխատակիցների 2024թ. դեկտեմբեր, 2025թ. հունվար և փետրվար ամիսների աշխատավարձերը, ինչպես նաև հարկային պարտավորությունները, որը կազմում է 62.6 մլն դրամ, և որի հետևանքով ՀՀ ՊԵԿ-ը ևս արգելանք է դրել Ընկերության ընթացիկ հաշիվների վրա՝ կիրառելով նաև տույժ-տուգանքների բաղադրիչը՝ մինչև հարկային պարտավորությունների մարումը՝ հարուցված վարչական վարույթին համապատասխան:	Դադարեցվել է Ընկերության կողմից շահագործվող հիդրոտեխնիկական կառուցվածքների, վարրչական շենքերի էլեկտրամատակարարումը կուտակված պարտքերի պատճառով, որը 2025թ. մարտի 1-ի դրությամբ կազմում է շուրջ 40 մլն դրամ:
Միաժամանակ տեղեկացնում ենք. որ «Էջմիածին» ՋՕ ընկերությունը սպասարկում է Արմավիրի մարզի 6 խոշորացված համայնքների 43 բնակավայրերի շուրջ 7500 ջրօգտագործողների՝ ջրամատակարարում իրականացնելով 8400 հա ոռոգելի հողատարածքների վրա։ Ընկերության կողմից գյուղացիական տնտեսություններին ջրամատակարարման պայմանագրերով նախատեսված ժամկետներում ջրամատակարարման պարտավորությունների խախտումը կունենա լուրջ իրավական և ֆինանսական հետևանքներ: Ընկերության կողմից սպասարկվող տարածքներում, կապված մշակաբույսերի կազմի, ջերմատնային տնտեսությունների վեգետացիայի ժամկետների հետ, ոռոգման սեզոնը սկսվում է ավելի վաղ։ 2025թ. մարտի 4-ի դրությամբ առանձին մշակաբույսերի տեսակներով արդեն ներկայացվել են  ջրամատակարարման հայտեր: 
[bookmark: _GoBack]2025թ. ոռոգման սեզոնի համար նախատեսված գարնան նախապատրաստական աշխատանքների կազմակերպման և պլանավորման գործընթացները ներկա պահին վտանգված են։ Անց են կացվել նախապատրաստական ընթացիկ աշխատանքների, վառելիքի, քսայուղերի, պոմպային ագրեգատների նորոգման, ջրանցքների մաքրման և նորոգման թվով 19 մրցույթներ, սակայն հնարավոր չէ հաղթած մասնակիցների հետ կնքված պայմանագրերի հիման վրա համաձայնագրեր կազմելու, աշխատանքները սկսելու և համապատասխան նյութատեխնիկական ապրանքներ ձեռք բերելու համար:

	                 
	

	
	3. Տվյալ բնագավառում իրականացվող քաղաքականությունը
Սույն  նախագծով «Էջմիածին» ՋՕ ընկերության ֆինանսական կայունության և բնականոն գործունեությունն ապահովելու նպատակով առաջարկվում է պահանջվող՝ 354,022.5 հազար դրամ գումարը վերաբաշխել ՀՀ 2025 թվականի պետական բյուջեի «1004 Ոռոգման համակարգի առողջացում» ծրագրի «31013 Փոքր և միջին ջրամբարների կառուցում» միջոցառմանը հատկացված գումարից՝ որպես դրամաշնորհ, հաշվի առնելով, որ մինչև տարեվերջ գումարի վերականգնման անհրաժեշտություն չի առաջանա։ 

	
	

	
	4.Կարգավորման նպատակը և բնույթը
Սույն նախագծով առաջարկվում է մարել «Էջմիածին» ՋՕԸ-ի մոտ դատական գործընթացներով պայմանավորված վճարումները, արդյունքում՝ կհանվի ընկերության դրամական միջոցների վրա կիրառված արգելանքը և կվերականգնվի Ընկերության բնականոն գործունեությունը, որն էլ թույլ կտա ապահովել ոռոգման ջրի մատակարարումը և ստանձնած պարտավորությունների կատարումը:
 

	
	5. Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ ՏԿԵՆ ջրային կոմիտեի կողմից:

	
	6.Ակնկալվող արդյունքը
 Որոշման նախագծի ընդունման արդյունքում ընկերությունը կշարունակի իր բնականոն գործունեությունը:


	
	  7. Տեղեկատվություն
«Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի  N 2060-Ն որոշման մեջ փոփոխություններ և լրացումներ կատարելու մասին»  ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
    «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի  N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
  8. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
     ՀՀ կառավարության 2021 թվականի օգոստոսի 18-ի N 1363-Ա որոշման «3.3 Ջրային տնտեսություն» բաժնի 5-րդ պարբերություն։   





